
Senide maiteok: 

 

2024ko Misioen Munduko Igandera (DOMUND) hurbilduko gara. Egun horretan, 

Elizak Ebanjelioa munduko txoko guztietara eramateko dugun ardura gogorarazten digu. 

Aurtengo leloak, "Zoazte eta gonbidatu denok jai otordura", Kristoren mezua partekatzeko 

eta Mateoren Ebanjelioan otorduarekin sinbolizatutako Jainkoaren Erreinuan parte 

hartzera gonbidatzeko gure misioaz gogoeta egitera deitzen gaitu.4 

 

Otordu hau Jainkoaren eskuzabaltasunaren eta errukiaren adierazpena da, inor 

baztertzen ez duen gonbidapen unibertsala. Bakardadeak, bazterketak eta zatiketak 

markatutako gizarte batean, Elizaren egitekoa zubi bat izatea da, denontzat zabalik dagoen 

etxe bat. 

 

Bataiatu bezala, guztiok Jainkoaren maitasuna iragartzeko misioa partekatzen 

dugu, ez bakarrik urruneko lurretan, baizik eta gure etxeetan, lantokietan, parrokietan eta 

elkarteetan. Gure misiolari-bokazioa ez da aukerakoa, Kristoren ikasle gisa dugun 

identitatearen parte da. 

 

Frantzisko Aita Santuak "irteeran dagoen Eliza" izatera deitzen gaitu, geure baitan 

itxita ez geratzera, baizik eta besteen topaketara irtetera, bereziki behartsu eta baztertuenen 

topaketara. Misiolari izateak ez du esan nahi soilik beste herrialde edo misio-lurretara 

bidaiatzea, baizik eta egunerokotasunean dugun fedea koherentziaz bizitzea, Jainkoaren 

maitasuna gure ingurukoei erakutsiz, karitate, justizia eta anaitasun ekintza zehatzekin. 

Aurten, DOMUNDek ad gentes misioaren garrantzia gogoraraztera ere 

gonbidatzen gaitu, Ebanjelioa iragartzen eta errotzen ari den lekuetan lan egiten dutenei 

lagunduz. Gure laguntza, bai otoitzarekin bai laguntza ekonomikoarekin, funtsezkoa da 

Elizak bere misioa mundu osoan zabaltzen jarrai dezan. 

 

Gure Donostiako elizbarrutian, misioekiko konpromiso tradizio luzea izan dugu. 

Gure anai-arreba askok eskuzabaltasunez erantzun diote misiolari izateko deiari. 

 

DOMUND 2024 hau aukera bat da gure misiolari bokazioa berritzeko, besteen bidera 

ateratzeko eta Jainkoaren Erreinuaren otordu handira gonbidatzeko. 

 

Jainkoak bedeinka zaitzatela eta zaindu. 

 

In Corde Matris, 

 

+ Fernando 


